
MİLLİ MƏTBUAT ± 150

Dövlət müstəqilliyimizin ilk dövründə azad media nümunəsi kimi 
ərsəyə gəlmiş “İki sahil” qəzetinin 34 yaşı milli mətbuatımızın 150 
illik yubileyinin ölkəmizdə təntənə ilə qeyd edildiyi günlərdə ta-

mam olur. Müsahibimiz Milli Məclisin deputatı, “İki sahil” qəzetinin baş 
redaktoru, Əməkdar Murnalist Vüqar Rəhimzadədir.

± Vüqar müəllim, dövlət müstəqilliyi-
mizin bərpasının 34 illik tarixinə bələd- 
çilik edən, ölkənin demokratik nəşrləri 
arasında mötəbər yeri, nüfuzlu mövqe-
yi olan “İki sahil” qəzeti medamızın 70 
illik dövründən söz azadlığı epoxasına 
keçidin önündə olub. Qəzetinizin bir qə-
rinəlik söz marafonu milli mətbuatın 150 
illik zirvəsindən baxanda hansı ənənəni 
yaşadıb, hansı prinsiplərlə mükəmməllik 
qazanıb"

– “İki sahil” qəzetinin ilk nömrəsinin 
çapdan çıxmasından ötən 34 il zaman baxı-
mından çox  böyük olmasa da, bu illərin 
hər birinin qəzetimizinn tarixinə yazdığı 
möhtəşəm səhifələr sanki bir əsrə bərabər 
yol keçildiyini təsdiqləyir. Əvvəlcə onu 
vurğulayım ki, “İki sahil”in yarandığı döv-
rün reallıqları ilə bugünümüzü müqayisə 
etdikdə çox çətin, eyni zamanda, şərəfli 
yol keçdiyimizi, xüsusilə qəzetin fəaliyyətə 
başladığı ilk illərdə  əvvəlki hakimiyyətlər 
tərəfindən yaradılan maneələrə sinə gərərək 
heç zaman tutduğumuz yoldan, əqidəmiz-
dən dönmədiyimizi böyük qürur hissi ilə 
qeyd edirik. 

Təbii ki,  ilk addımlarımız ciddi 
çətinliklərlə müşayiət olunsa 
da,  sonrakı illərdə qazandığı-

mız  uğurlar artıq  çoxdan tarixə qovuş-
muş həmin anları  bu gün  qürur hissi ilə 
xalırlamağımıza stimul verir. Çünki biz “İki 
sahil”çilər ilk gündən müəyyənləşdirdiyi-
miz  hədəfə söykənərək yola çıxmışdıq. Şü-
bhəsiz, hələ müstəqilliyini bərpa etməmiş, 
zamanın sərt, amansız burulğanlarının mən-
gənəsində çabalayan  odövrki Azərbaycanın 
reallığında  qət etməli olduğumuz yolun heç 
də hamar olmayacağını yaxşı bilirdik. 

Onu da yaxşı bilirdik ki, xaosun, 
anarxiyanın, özbaşınalığın meydan suladığı  
həmin dövrdə bütün çətinlikləri göz altına 
almalı,  hədəfimizə çatmaq üçün fədakar-
lıq, böyük cəsarət nümayiş etdirməliyik. 
“İki sahil” məhz bu cəsarəti, fədakarlığı 
nümayiş etdirdi, Yenə də təkrar edirəm ki, 
1991-ci ilin 10 iyul tarixində qəzetimizin  
ilk nömrəsi işıq üzü görəndə  Azərbaycan 
hələ dövlət müstəqilliyini bərpa etməmiş-
di. Daim tariximizin faciəli səhifəsi kimi 
vərəqlənən, SSRİ məkanında  senzuranın 
tüğyan etdiyi həmin illərdə hansısa müttə-
fiq respublikada, o cümlədən Azərbaycan-
da müstəqil mətbuatın yaranıb  fəaliyyət 
göstərməsindən  danışmaq sadəcə, çox çə-
tin idi. 

Belə bir çətin şəraitdə qəzetimizin nəş-
rə başlaması, ilk nömrəsindən etibarən qa-
zandığı hər bir uğur  kollektivimizin birli-
yinin, bütün qüvvə və bacarıqlarını  vahid  
amala, istəyə yönəltmələrinin nəticəsidir. 
Dövlətçiliyimizin möhkəmlənməsinə töhfə 
vermək, müasir müstəqil Azərbaycanımızın 
daha da qüdrətlənməsi,  həqiqətlərimizin 
təbliği hər zaman əsas amalımız olub.  34 il 
əvvəl eyni amal, eyni məqsəd, eyni məram-
la çıxdığımız yola  bundan sonra da  davam 
etdirəcəyik. 

Qəzetimizin keçdiyi 34 illik  şərəfli yol 
dövlət müstəqilliyimizin  bərpasının 34 il-
lik tarixinə bələdçilik edir. Biz “İki sahil” 
olaraq müstəqillik tariximizin ayrı-ayrı 
dövrlərinin təbliği missiyasını şərəflə ye-
rinə yetirərək oxucu auditoriyasını günbə-
gün genişləndirdik. Bir an belə unutmuruq 
ki, oxucu sevgisini, inamını qazanmaq hər 
bir mətbu orqanın fəaliyyətinin  əsas sti-
mulverici amilidir.

± “İki sahil” qəzeti ulu öndər Heydər 
Əliyevin adı ilə bağlı  Yeni Azərbaycan 
quruculuğuna informasiya təminatı qa-
zandırılmasında fəal iştirak etmiş, bu 
gün də dövlətçilik maraqlarımıza sıx 
bağlı olan gündəlik nəşr kimi tanınır.

– Əvvəldə də qeyd etdiyimiz kimi, “İki 
sahil” qəzeti hər zaman ümummilli lider 
Heydər Əliyevin  ideyalarının təbliğatçısı 
olub. Xalqın böyük əksəriyyətinin istə-
yinin ifadəsi  olan  91 nəfər ziyalının ulu 
öndər Heydər Əliyevə “Azərbaycan Sizin 
sözünüzü gözləyir”  başlıqlı müraciəti “İki 
sahil” qəzetində gərc olunub. Yeni Azər-
baycan Partiyasının yaranması zərurətini, 
bu siyası qüvvənin təşkilatlanmasını, keç-
diyi inkişaf yolunu geniş şəkildə işıqlandı-
ran “İki sahil” daim tutduğu yola sadiqlik 
nümayiş etdirərək ümummilli lider Hey-
dər Əliyevin yaradıcısı olduğu, Prezident  
İlham Əliyevin uğurla inkişaf etdirdiyi 
Yeni Azərbaycan Partiyasının  fəaliyyətinin 
təbliğində bu gün də fəal iştirakı ilə seçilir. 

Həm qəzetin baş redaktoru, həm 
də məşhur “91-lər”dən biri  
olaraq  fəxrlə qeyd edirəm ki, 

ulu öndər Heydər Əliyev Yeni Azərbaycan 
Partiyasının yaradılmasının 2-ci ildönü-
mü münasibətilə keçirilən ümumrespub-
lika müşavirəsində müstəqilliyimizin ilk 
illərində yaşanan vəziyyəti təhlil edərkən 
həqiqətlərin təbliğində “İki sahil” qəzetinin 
rolunu yüksək qiymətləndirib. 

Ulu öndər həmin müşavirədəki  çıxı-

şında bildirib ki, “İki sahil” qəzeti həqiqət-
lərin təbliğində çox böyük işlər görüb və 
Yeni Azərbaycan Partiyasına xidmət edir. 
hmummilli lider onu da qeyd etmişdi  ki, 
Yeni Azərbaycan Partiyası olmayan za-
manlarda da “İki sahil” qəzeti çox cəsarətli 
məqalələr yayımlayıb. Ədalətsiz hadisələrə 
qarşı Azərbaycanın ayrı-ayrı vətəndaşla-
rının, ziyalılarının fikrini dərc etməkdə 
“İki sahil” qəzeti yaxşı fəaliyyət göstərib. 
Böyük rəhbərin “İki sahil”in fəaliyyətinə 
verdiyi bu yüksək qiymət hər zaman fəaliy-
yətimizin yol xəritəsidir,  məsuliyyət hissi-
mizi artıran əsas çağırışdır. 

hmummilli lider Heydər Əliyev daim 
mətbuata böyük diqqət və qayğı ilə yana-
şırdı. Bu il qəzetimizin mətbuatımızın 150 
illik yubileyinə  təsadüf edən 34 yaşı bi-
zim üçün ikiqat bayram və sevincdir. Hər 
zaman Murnalistlərin dostu olan ulu öndər 
Heydər Əliyev medianın inkişafını priori-
tet vəzifələrdən biri hesab edirdi. Bu gün 
cəmiyyətin güzgüsü kimi dəyərləndirilən 
Azərbaycan  mətbuatı üzərinə düşən missi-
yanı uğurla yerinə yetirərək  ictimaiyyətin 
informasiya tələbatının ödənilməsini təmin 
edir.

Demokratik cəmiyyətin varlığının   əsas 
göstəricisi olan azad mətbuatın inkişafı-
na xüsusi diqqət yetirən hmummilli lider 
daim Murnalistləri obyektiv, qərəzsiz olmağa 
çağırırdı. Bu gün ölkəmizdə  çoxlu sayda  
mətbu orqanın fəaliyyəti məhz bu sahəyə 
xüsusi diqqətin göstərilməsinin təsdiqidir. 
Çoxsaylı mətbu orqanlar arasında “İki sa-
hil”in özünəməxsusluğunu qoruması, daim  
obyektiv, cəmiyyəti düşündürən məsələlər-
lə bağlı  materialların dərcinə xüsusi yer 
verməsi qəzetin oxucu auditoriyasının ge-
nişlənməsini təmin edir.

Əlbəttə, oxucu məhəbbətini necə 
qazandığımızı  fəaliyyətimiz 
cavablandırır. Eyni zaman-

da, oxucu rəyi daim gələcəyə daha inamla 
addımlamağımıza əsas verir. hmummilli 
lider Heydər Əliyevin siyasi kursunu uğur-
la davam etdirən Prezident İlham Əliyevin 
bu gün adını  tarixə torpaqlarımızın xilas-
karı kimi yazmasını şərtləndirən 44 günlük 
İkinci Qarabağ müharibəsi, həmçinin 2023-
cü ildə bir günlük lokal  antiterror tədbirlə-
ri  mətbuatımızın üzərinə düşən missiyanı 
necə yerinə yetirdiyini bir daha nümayiş 
etdirdi. Azərbaycan Vətən müharibəsin-
də şanlı Zəfər qazanaraq, unikal antiterror 
əməliyyatı ilə hərb tarixinə yeni səhifə ya-
zaraq ərazi bütövlüyünü və suverenliyini 
tam bərpa etdi.  

Müharibə dövründə mediamız əsl 
vətənpərvərlik, həmrəylik nümunəsi ortaya 
qoydu, haqq səsimizin dünya ictimaiyyə-
tinə çatdırılması, düşmənin və onun hava-
darlarının saxta məlumatlarının ifşası üçün 
xüsusi səy göstərdi, Milli Ordumuzun, əs-
gər və zabitlərimizin rəşadəti, qəhrəmanlığı 
ilə bağlı zəngin salnamə yaratdı. 

“İki sahil” Zəfər dastanına gedən yolun 
təqdimatında fəal iştirak edərək həm 44 
günlük Vətən müharibəsi, həm də postmü-
naqişə dövrünün reallıqlarını faktlar əsasın-

da ictimaiyyətə çatdırmasından böyük şərəf 
duydu. Hər gün tariximizə yazılan zəfərlə-
rin müMdəçisi olmaqdan böyük xoşbəxtlik 
ola bilərmi" Bu xoşbəxtlikdən, şübhəsiz,  
“İki sahil”ə də pay düşdü. 

Azərbaycanın hər bir uğuru, dövləti-
mizin uğurlu siyasəti “İki sahil” qəzetinin 
səhifələrində geniş təhlil edilərək dolğun 
şəkildə ictimaiyyətə çatdırılır. Tarixi Zəfə-
rimizdən, şanlı Qələbədən sonrakı dövrün 
reallıqlarından  böyük qürur hissi ilə bəhs 
edirik. Həyata keçirilən  hər bir layihə 
bugünümüz və gələcəyimiz üçün önəm-
lidir. Müzəffər Ali Baş Komandan İlham  
Əliyevin və birinci xanım Mehriban  
Əliyevanın işğaldan azad edilmiş ərazilə-
rimizə davamlı səfərləri daim “İki sahil”in 

qürurla bəhs etdiyi tarixi məqamlar sırasın-
dadır.

Əvvəldə də qeyd etdiyimiz kimi, bu 
gün artıq qalib, bütövləşən Azərbaycanın 
uğurlarından bəhs edirik. Tarixi Zəfərimiz 
bütün sahələrdə yeniliklərə, islahatlara yol 
açdı. İctimai-siyasi həyatımızda aparıcı rol 
oynayan, ölkəmizdə gedən bütün proseslə-
rin mərkəzində dayanan Yeni Azərbaycan 
Partiyasının tarixi Zəfərimizin reallıqları 
fonunda  keçirilən  VII qurultayı YAP-ın  
fəaliyyətində yeni mərhələnin başlanğıcı 
oldu. 

YAP-ın ali məclisində yeni tərkib for-
malaşdı, yeni Nizamnamə qəbul olundu. 
Dövlət başçısı İlham Əliyevin tapşırığına 
uyğun olaraq yeni Proqram işlənib hazır-
landı və 2021-ci ilin sonunda qəbul edildi. 
“Biz birlikdə güclüyük�” çağırışını özündə 
ehtiva edən  yeni Proqram Yeni Azərbaycan 
Partiyasının bundan sonrakı fəaliyyəti üçün 
yol xəritəsi oldu. Partiyanın yeni Nizam-
naməyə və Proqrama uyğun olaraq atdığı 
hər bir addım, rayon və şəhər təşkilatlarının 
gördüyü işlər “İki sahil” qəzetinin səhifələ-
rində ardıcıl və geniş  işıqlandırılır. Qəzeti-
mizin hər bir əməkdaşı bundan böyük qürur 
hissi keçirir. 

± Azərbaycan Dövlət Neft Şirkəti-
nin təsisçiliyi ilə fəaliyyət göstərən  “İki 
sahil” ölkə iqtisadiyyatının inkişafında 
neft amilinin rolunu  ictimaiyyətə necə 
təqdim edir"

– Artıq 34 ilə yaxın müstəqillik tarixinə 
malik olan Azərbaycanın bugünkü reallıq-
larını düzgün dəyərləndirmək üçün, təbii 
ki, müstəqilliyimizin bərpasının ilk illərinə 
nəzər salmaq bir zərurət kimi qarşıda daya-
nır. Müstəqilliyimizin bərpasının ilk illə-
rində Azərbaycan Ermənistanın hərbi təca-
vüzü, xarici təzyiqlər və daxili çəkişmələr 
üzündən dünyanın siyasi xəritəsindən silin-
mək və dövlətçiliyini itirmək təhlükəsi ilə 
qarşılaşmışdı. Taleyimizin həll olunduğu 
belə bir ağır zamanda xalqın təkidli tələbinə 
səs verərək yenidən hakimiyyətə qayıdan 
ulu öndər Heydər Əliyev doğma Vətənin 
xilası naminə misilsiz fədakarlıq nümayiş 
etdirdi. 

Ölkəmizi ictimai-siyasi pərakəndəliyin 
və anarxiyanın məngənəsindən qurtardı, 
bütün sahələrdə müşahidə olunan dərin 
tənəzzülün qarşısını aldı, yenidən qurduğu 
və hər cür qəsdlərdən qoruduğu dövlətin 
dayanıqlı inkişaf yolunu müəyyən etdi. 
hmummilli liderin  ölkəmizə rəhbərliyi 
illəri xalqımızın nadir tarixi imkandan fay-
dalanaraq, böyük əziyyətlər bahasına öz 
müstəqilliyini əbədi və dönməz etdiyi ta-
leyüklü mərhələdir. Ulu öndərin milli neft 
strategiyasının uğurla reallaşdırılması nəti-
cəsində xalqımız öz təbii sərvətlərinin əsl 
sahibinə çevrildi. 

Xalqımızı vahid amal ətrafında 
birləşdirən azərbaycançılıq ide-
ologiyasının formalaşdırılması, 

ana dilinin dövlət qayğısı ilə əhatə olunması, 
ictimai-siyasi, elmi və mədəni fikir tariximi-
zin əlamətdar hadisələrinin müntəzəm qeyd 

edilməsi ənənəsinin yaradılması, Azərbay-
canın çoxəsrlik mənəvi-mədəni irsə sahib 
qədim diyar və sivilizasiyaların qovşağında 
yerləşən tolerantlıq məkanı kimi geniş şöh-
rət qazanması ümummilli lider  Heydər Əli-
yevin mükəmməl quruculuq proqramının 
tərkib hissələri oldu. 

Bütün bu reallıqların təbliğində, ölkə 
ictimaiyyətinə çatdırılmasında  “İki sahil” 
üzərinə düşən missiyanı şərəflə yerinə ye-
tirdi və bu gün də həmin siyasətin Prezident 
İlham Əliyev tərəfindən uğurla davam etdi-
rilməsi nəticəsində Azərbaycanın qazandığı 
uğurları böyük qürur hissi ilə  təbliğ  edir. 
Uğurlarımızın zirvəsində dayanan tarixi 
Zəfərimizin və suverenliyimizin tam bərpa-
sının  reallıqları fonunda Azərbaycanın sülh 
və əməkdaşlıq gündəliyinin müəllifi kimi 
rolundan, dünyaya ünvanladığı birlik, həm-
rəylik,  sülh çağırışlarından, azad Qaraba-
ğın və Şərqi Zəngəzurun dirçəldilməsindən 
geniş bəhs edən “İki sahil”in səhifələrində 
son beş ilin xoş ovqatı daha aydın görünür. 

Qəzetin hər nömrəsinin manşetinə çıxa-
rılan  çağırışların hər biri qalib, bütövləşən, 
yeni dövrə qədəm qoyan Azərbaycanın  
qarşıdakı dövr üçün hədəflərini açıqlayır. 
Düşünülmüş və gələcəyə hesablanmış si-
yasət Azərbaycanı biri-birindən möhtəşəm 
uğurlara  doğru aparır. 

hmummilli lider Heydər Əliyevin 
“İqtisadiyyatı güclü olan dövlət hər şeyə 
qadirdir” çağırışı Azərbaycanın bugünkü 
reallıqlarında özünün aydın ifadəsini tapır. 
Müstəqil Azərbaycanın iqtisadi inkişafında 
və dünya birliyində layiqli yer tutmasında 
əhəmiyyətli rol oynayan neft hasilatı bö-
yük tarixə malikdir. Bu gün Azərbaycanın 
iqtisadi inkişafında milli neft şirkətimizin 
əhəmiyyətli rolu var. Azərbaycanın neft 
və qaz ehtiyatlarına malik olması ARDNŞ 
kimi nəhəng transmilli  şirkətin yaranması 
zərurətini meydana çıxardı.  Bu gün dünya-
da SOCAR markası ilə tanınan qurum neft 
və təbii qazın hasilatında, nəqlində, ema-
lında və dünya bazarlarına çıxarılmasında 
mühüm funksiyanı yerinə yetirir.  

Hazırda  şirkətin uğurla həyata keçirdi-
yi layihələr onun modern beynəlxalq trans-
milli şirkət kimi nüfuz qazanmasında öz 
sözünü deyir. Yaradıcı kollektivimiz qəze-
timizin təsisçisi olan ARDNŞ-nin çoxşaxəli 
fəaliyyətini daha geniş şəkildə ictimaiyyətə 
çatdırmağa çalışır və məmnunluq hissi ilə 
qeyd etməliyəm ki, bu məqsədinə nail olur. 
hmummilli lider Heydər Əliyevin neft stra-
tegiyasını uğurla davam etdirən Prezident 
İlham Əliyev təbii sərvətlərin  beynəlxalq 
miqyasdakı əhəmiyyətini yüksək qiymət-
ləndirərək  artıq ölkəmizi dünyanın enerMi 
təhlükəsizliyinin  təminatında  əsas söz sa-
hibinə çevirib. 

Azərbaycanın hazırda etibarlı 
tərəfdaş kimi nüfuz qazanma-
sı neft strategiyasının uğurlu 

icrasının nəticəsidir. Bu gün Azərbaycan  
həm də dünya üzrə  mühüm təbii qaz ixra-
catçısı kimi tanınır. Respublikamız  hazırda 
12 ölkəyə qaz ixrac edir. Təbii ki, bu,  son 
deyil və  həm ölkəmizin böyük potensiala 
malik olmasından, həm də  səyləri birləş-
dirərək, təcrübə mübadiləsi apararaq əmək-
daşlıq nəticəsində hədəflərə doğru inamla 
addımlamasından irəli gəlir.

“İki sahil” bu reallıqların təbliğatçısı 
kimi daim fəaliyyətini genişləndirir. “Əsrin 
müqaviləsi”nin davamı olaraq “Yeni əsrin 
müqaviləsi”nin imzalanması, Cənub Qaz 
Dəhlizinin tam tərkibdə istifadəyə verilmə-
si və sair biri-birindən əhəmiyyətli qlobal 
layihələrin həyata vəsiqə alması  Heydər 
Əliyev siyasətinin Azərbaycana qazandır-
dığı uğurların təqdimatlarıdır. Qəzetimiz 
hər zaman bu uğurları izləməklə yanaşı, 
onları əsaslı şəkildə  oxucularına çatdırır. 

Təbii ki, ARDNŞ-nin fəaliyyəti həm 
təsisçi olaraq, həm də ölkə iqtisadiyyatının 
inkişafına davamlı töhfələr verən transmilli 
şirkət olaraq bizim üçün önəmlidir. Hazır-
da qəzetin hər bir sayında şirkətin bütün 
strtukturlarının gördüyü işlər geniş şəkildə 
təbliğ edilir. 

± Vətən müharibəsində Qələbəmiz-
dən sonra başlanan islahatlar Murnalis-
tikamızda “Media haqqında” Qanunun 
qəbul edilməsini şərtləndirdi«

– Media fəaliyyətinin rəqəmsal dövrün 
çağırışlarına uyğunlaşdırılması və ölkə-
mizin informasiya mühitinin sağlamlaş-
dırılması əsas  hədəflər sırasındadır. Vergi 
azadolmalarının tətbiqi, qəzet və Murnallar 
üçün əlavə dəyər vergisinin aradan qaldı-
rılması, Murnalistlərə güzəştli ipoteka kre-
ditindən yararlanmaq hüququnun verilməsi 
və digər tədbirlər informasiya resurslarının 
iqtisadi müstəqilliyinin gücləndirilməsi və 
Murnalistlərin sosial müdafiəsinin yaxşılaş-
dırılması istiqamətində görülən işlərin da-
vamlılığını təmin edir. 

Dövlətimizin başçısı İlham Əliyevin 
2021-ci ilin yanvarında imzaladığı   “Azər-
baycan Respublikasında media sahəsində 
islahatların dərinləşdirilməsi haqqında” 
Fərman medianın qarşısında yeni imkan-
lar açdı. Yeni “Media haqqında” Qanunun 
qəbulu dövrün müasir çağırışlarını özündə 
ehtiva edir ki, “İki sahil” qəzeti də bu çağı-
rışların yüksək səviyyədə yerinə yetirilmə-
sinə səy göstərir. Yeni çağırışlar, hədəflər 
inkişaf,  tərəqqi deməkdir. Bu çağırışların 
yüksək səviyyədə cavablandırılması isə  
mətbu orqanlardan, eyni zamanda, Murna-
listlərimizdən daha  məsuliyyətli olmağı 
tələb edir. 

Bu gün mediamız Azərbaycanın 
tərəqqisinin və müasir cəmiy-
yət quruculuğu prosesinin fəal 

iştirakçısı olaraq, beynəlxalq əlaqələrini və 
qlobal informasiya məkanında təsir imkan-
larını genişləndirir, rəqabət qabiliyyətini 
artırır. “İki sahil” də bu rəqabətdə öz yeri-
ni qorumağa, daha da möhkəmləndirməyə 
çalışır. 

± Çağdaş qəzet bolluğu şəraitində 
“İki sahil”in nüfuz və mövqeyini qoru-
ması  hansı amillərə söykənir"

– Özünəməxsusluq  məsuliyyət hissini 
daim öndə saxlayır. Məsuliyyətli olmaq, 
peşəkarlığı artırmaq, gənclərin yaşlı nəs-
lin təcrübəsindən bəhrələnməsinə geniş 
imkanlar yaratmaq əsas tələblərdəndir. Ən 
əsası odur ki,  hər bir Murnalist mətbuatın 
başlıca prinsiplərini qorumalıdır. Obyek-
tivlik, qərəzsizlik, vətənpərvərlik hissinin 
artırılması əsasdır. 

± Bu gün hansı sahəyə müraciət et-
sək, gənclərin ön mövqeyə çıxmasını 
görərik. Dövlətimizin siyasətində gənc-
lərin güclü potensialından daha səmərəli 
istifadə etmək ümummilli çağırış kimi 
səslənir. “İki sahil” gənc yazarlara necə 
meydan verir"  

– “İki sahil” daim yeniləşməyə, təkmil-
ləşməyə maraq göstərir. Yeni dövrün yeni 
çağırışları olur ki, bu da öz növbəsində 
kadr məsələsini aktuallaşdırır. Təbii ki, hər 
il minlərlə məzunun olduğunu nəzərə alsaq, 
görərik ki, onlar arasında qəzetimizi Murna-
list fəaliyyətinin gələcəyi üçün ünvan kimi 
seçənlər azlıq təşkil etmir. Təbii ki, nəzə-
riyyəni təcrübə ilə eyniləşdirmək mümkün 
deyil. Gənclərin biliklərini təcrübəyə tətbiq 
etmələri  üçün yaşlı nəslin məsləhətlərinə, 
təcrübəsinə böyük ehtiyacı var. “İki sahil” 
bu sahədə  bir məktəbdir. Bunu təbii ki, 
keçdiyimiz 34 illik yola söykənərək qeyd 
edirik. 

“İki sahil” həmişə peşəkar əməkdaşla-
rı ilə oxucularının görüşünə gəlib. Bundan 
daim böyük qürur hissi keçiririk.  “İki sa-
hil” qəzeti 34 illik tarixi ərzində böyük təc-
rübə əldə edərək, qarşıdakı illər üçün mü-
hüm uğurların təməlini qoyub.

± Vüqar müəllim, rəhbərlik etdiyiniz  
“İki sahil”çiləri milli mətbuatımızın 150 
illik yubileyi və qəzetin 35 yaşa qədəm 
basması ilə əlamətdar olan ikiqat bay-
ram münasibətilə təbrik edir, kollektivi-
nizə yeni uğurlar diləyirik.

Müstəqillik epoxasının 
media qaranquşu

